MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 17


L-Erbgħa, 14 ta’ Diċembru, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.15 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. David Agius; l-Onor. Clayton Bartolo, Ministru għat-Turiżmu; l-Onor. Glenn Bedingfield; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; u l-Onor. Alex Muscat kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 16 li saret fis-6 ta’ Diċembru 2022, kienu kkonfermati. 


INFORMAZZJONI MILL-PRESIDENT TAL-KUMITAT

Il-President tal-Kumitat informa lill-Kumitat li dakinhar filgħodu, hu flimkien mal-Onor. David Agius u mal-Onor. Alex Muscat kienu attendew għat-tnedija tal-ktieb State Audit in Times of Transition - Reflections on Change and Continuity, Challenge and Opportunity from Malta and Beyond, fuq stedina tal-Uffiċċju Nazzjonali tal-Verifika.

Huwa nforma wkoll li fil-ġurnata ta’ qabel kien ipparteċipa fl-ewwel laqgħa tal-Kumitat Eżekuttiv il-ġdid tal-Commonwealth Association for Public Accounts Committees, li tiegħu huwa kien elett bħala membru ftit tax-xhur ilu. 


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma mis-6 ta’ Diċembru 2022 l-eżami ta’ dan ir-rapport.

PERMESS LILL-MIDJA

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti.

Fis-2.21 p.m. is-Sur Mark Gasan ġie msejjaħ jidħol fil-Kamra tal-Kumitat u wara li ngħata l-ġurament beda jagħti x-xhieda tiegħu.

Il-President tal-Kumitat iċċirkola lis-Sur Mark Gasan u lill-Membri tal-Kumitat Press Statement maħruġ minn Gasan Enterprises Ltd dwar ElectroGas, datat 23 ta’ Settembru 2020. (Dok. 34)

Fit-3.25 p.m. ix-xhieda tas-Sur Gasan intemmet.

Fit-3.26 p.m. is-Sur Raymond Fenech ġie msejjaħ jidħol fil-Kamra tal-Kumitat sabiex jippreżenta l-minuti oriġinali tal-laqgħat tas-soċjetajiet ElectroGas (Malta), GEM Holding u EGM Holding. Is-Sur Fenech kien ingħata l-ġurament f’laqgħa preċedenti.

Il-Kumitat talab lis-Sur Fenech sabiex jippreżenta, jew jibgħat lill-Kumitat, kopja ta’ dawn id-dokumenti:

· ir-rapporti ta’ kull investigazzjoni interna li saret minn ElectroGas;
· l-Audited Financial Statements għas-sena li tagħlaq fil-31 ta’ Diċembru 2018 li ElectroGas issottomettew lill-MBR; 
· id-dati tal-minuti kollha tal-laqgħat li saru mis-soċjetajiet GEM Holding, EGM Holding u ElectroGas (Malta), mit-twaqqif tagħhom sal-financial close; u
· konferma mit-tliet soċjetajiet li l-minuti kollha li ġew quddiem il-Kumitat huwa s-sett komplut.

Fit-3.50 p.m. ix-xhieda tas-Sur Fenech, għal din il-laqgħa, intemmet.

L-eżami ta’ dan ir-rapport kien interrott u baqa’ aġġornat.

Fit-3.52 p.m. il-Kumitat ġie aġġornat sabiex jiltaqa’ b’mod informali u jara d-dokumenti li kien se jippreżenta s-Sur Raymond Fenech.

